
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
 ՀՀ 2024 թվականի պետական բյուջեի 1043 ծրագրի 11009 «Ձեռներեցության տեխնոլոգիական էկոհամակարգ» միջոցառման ծրագրի արդյունավետ իրագործման նպատակով անհրաժեշտություն է առաջացել կատարել փոփոխություններ ՀՀ 2024 թվականի պետական բյուջեով հիշյալ ծրագրի տնտեսագիտական դասակարգման հոդվածներում: Համաձայն հաստատված ծրագրի, նախատեսվում է իրականացնել 26 շաբաթ տևողությամբ աքսելերացիոն ծրագիր՝ ըստ Forbes֊ի վարկանիշային աղյուսակի աշխարհի թոփ 10 լավագույն աքսելերացիոն ծրագրեր իրականացնող ընկերություններից մեկի հետ, ինչպիսիք են Techstars-ը, Plug and Play-ը, 500 Global-ը, Y Combinator-ը, MassChallenge-ը, SOSV-ն, Startupbootcamp-ը, Internet Initiatives Development Fund (IIDF)-ը , Wayra-ն և AngelPad-ը ու հրավիրել Հայաստան:
Վերոնշյալ համաշխարհային աքսելերատորները ապահովում են ձեռնարկատերերին և ստարտափներին աջակցող էկոհամակարգերով և ֆինանսավորմամբ: Այս ծրագրերը ապահովում են նաև մենթորություն և կապիտալ՝ սեփական կապիտալի դիմաց: Դրա նպատակն է օգնել նորաստեղծ ձեռնարկություններին աճելու երեքից չորս ամսվա ընթացքում:
Բացի ներդրումներից, աքսելերատորներն իրենց ստարտափներին սովորաբար առաջարկում են բիզնեսի և կառավարման խորհրդատվություն, արտադրանքի վերաբերյալ հետադարձ կապ և ներդրողներին հասանելիություն՝ հնարավորություն ընձեռելով իրենց պրոդուկտը ներկայացնելու հրեշտակ ներդրողներին և վերչուրային ֆոնդերի ներկայացուցիչներին: Ծրագրի ընդհանուր բյուջեն կազմում է 336 մլն ՀՀ դրամ (ներառյալ՝ հարկեր), որը 2024 թվականի ՀՀ պետական բյուջեով նախատեսված է տնտեսագիտական դասակարգման «Ընդհանուր բնույթի այլ ծառայություններ» հոդվածով:

[bookmark: _Hlk161157503]2023 թվականի դեկտեմբերի 28-ին ՀՀ բարձր տեխնոլոգիական արդյունաբերության նախարարության կողմից հայտարարվել է աքսելերացիոն ծրագրի ձեռք բերման ԲՏԱՆ-ԲՄԽԾՁԲ-2024/01 ծածկագրով բաց մրցույթ: Սույն մրցույթի հայտերի բացումն իրականացել է հայտարարության հրապարակման օրվանից հաշված 40-րդ օրը՝ 2024 թվականի փետրվարի 8-ին: Մրցույթին դիմելու հայտեր չեն ստացվել, սակայն աքսելերացիոն ծրագրի իրականացման համար հետաքրքրություն են հայտնել մի շարք միջազգային կազմակերպություններ, ինչպիսիք են Techstars-ը, Plug and Play Tech Center-ը, 500 Global-ը, AngelouEconomics and International Accelerator-ը, Global Innovation Catalyst (GIC)-ը: 
Աքսելերացիոն ծրագրի իրականացման համար առավել նպատակահարմար և համապատասխանելի է դրամաշնորհային մրցույթի իրականացումը:  

2.Իրավական ակտի ընդունման արդյունքում ակնկալվող արդյունքը.	
Նախագծի ընդունման արդյունքում կապահովվի 1043 ծրագրի 11009 «Ձեռներեցության տեխնոլոգիական էկոհամակարգ» միջոցառման ծրագրի արդյունավետ իրագործումը, միջազգային աքսելատորի ներգրավումը: 

3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Հայաստանի վերափոխման ռազմավարություն 2050-ից, ինչպես նաև ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից:

[bookmark: _GoBack]4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
 Նախագծի ընդունմամբ 2024 թվականի Հայաստանի Հանրապետության պետական բյուջեի ծախսերում փոփոխություններ չեն նախատեսվում: 


